
Bases xerais do Programa Interxeracional Concilia Muras (2022)
1. Definición: 
A lei 3/2011, do 30 de Xuño, de apoio á familia e á convivencia de Galicia, no artigo 28 informa sobre os principios rectores de conciliación da vida persoal, familiar e laboral. 
“...en relación a conciliación da vida persoal, familiar e laboral: 

a) A adopción de medidas que aseguren a conciliación do traballo e da vida persoal e familiar como medio para garantir un entorno favorable para a creación e libre desenvolvemento das familias e o fomento da natalidade, así como o acceso, a permanencia e a promoción laboral das persoas que asumiran algunha responsabilidade familiar.

b) A implicación en termos de igualdade de homes e mulleres no coidado, atención e desenvolvemento da familia, promovendo a voluntaria corresponsabilidade nas tarefas e obrigacións familiares, respectando o libre acordo das partes na distribución das mesmas.

c) Sensibilización sobre a necesidade de compatibilizar as obrigacións familiares e laborais sen que isto supoña un problema para a condición profesional.
d) Fomento da implicación e responsabilidade da propia familia na educación e atención de aqueles que os seus membros precisaran”.

Así pois, dando resposta a estas competencias e as necesidades sociais que se presentan no Concello de Muras, ponse en marcha o programa interxeracional de Concilia Muras, onde poidan convivir persoas maiores de 65 anos e menores de 16 anos. 
Os contidos que se levarán a cabo neste programa serán accións lúdicas, cognitivas, físicas, lecer e tempo libre e educación para a igualdade. 

2. Descrición do servizo

A medida a implantar no concello de Muras é a de apertura dun espazo social, que permita a asistencia tanto de nenos e nenas como de persoas maiores. Deste xeito establecese dende o concello un recurso que lles facilite a conciliación no rural as familias.

Neste lugar o grupo de profesionais dará un servizo en función das necesidades que teña o grupo destinatario.  

3. Finalidade do programa

Ofrecer un servizo de atención continuada as familias, ante as necesidades de conciliación que se lles presentan
4. Destinatarios do programa

Persoas maiores de 65 anos e menores (a partir de 3 anos ata os 16) e as súas familias, que teñan dificultades para poder conciliar a vida laboral e familiar. 

O número máximo de prazas serán de 20, para poder ofertar uns servizos de calidade e personalizados.

5. Horario

O programa levarase a cabo entre Xullo e Setembro en horario de 10:30 a 13:30, agás dende o día 8 de Setembro que será en horario de 16:00 a 19:00. 
Por necesidades de conciliación este horario poderá ser ampliado de 9:00 a 14:00.
Dentro de este horario será posible anotarse por quincenas (4-15 de xullo, 18-29 de xullo, 1-12 de agosto, 15-31 de agosto).
6. Lugar
Instalacións cedidas polo Concello de Muras: Casa do Médico, Local Social e área recreativa da Veiga.

7. Organización da actividade
O programa só se poderá poñer en marcha se hai un número mínimo de 10 persoas, e un número máximo de 20.
8. Inscrición
O prazo de inscrición será dende o   20    ata o     24 de xuño  ambos incluídos, no Concello de Muras. 

9. Documentación a presentar
a) Fotocopia libro de familia
b) Fotocopia DNI persoa participante

c) Fotocopia DNI das persoas autorizadas para a entrega e recollida dos/as nenos/as 

d) Fotocopia tarxeta sanitaria 

e) Acreditación da situación laboral da persoa coidadora principal (contrato de traballo ou tarxeta de demandante de emprego)
f) Acreditación dos ingresos anuais da unidade familiar (IRPF 2020 ou certificado de imputacións)
10.  Procedemento de admisión
En caso de que o número de solicitudes sexa superior as prazas ofertadas, teranse en conta os seguintes criterios:

a) Rentas inferiores a 6,5 veces o IPREM
b) Persoa coidadora con situación de alta laboral

c) Por solicitude de dous membros da unidade familiar de distinto grupo de idade

d) Por participante con situación de discapacidade

e) Por familia monoparental

11.  Persoal do servizo
O persoal que levará a cabo este programa será un/ha educador/a social e un/ha educador/a infantil, ambos dous perfís con formación ou experiencia laboral en igualdade de xénero, así como un/ha animadora sociocultural co mesmo perfil.

